
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বন্দীর বিলাপ।
৫




বায়ু বহ্নি ব্যোম বারি হারাইয়া এই চারি

পরস্পর কথা কয়ে হইত সান্ত্বনা,

আশার মায়ার গুণে পুরাণ কাহিনী শুনে

কভু বীর গুণ গানে যাইত যাতনা;

ক্রমে যত দিন যায়, কাণ আর না জুড়ায়

ক্রমেতে হইল রব ভয়াল গম্ভীর,

—প্রতিধ্বনি করে যেন প্রস্তর প্রাচীর—

স্বাধীনের স্বর নহে—সহজ সুন্দর,—

কারাগারে কণ্ঠস্বর কর্কশ ঘর্ঘর।

মনে হয়ে ছিল ভ্রম, বুদ্ধি লোপ হল মম,

রব শুনে আমি তাহে করিনু নিশ্চয়,

নিজ কণ্ঠস্বর নহে পরে কথা কয়।

তিন জন মাঝে আমি ছিনু বড় ভাই,

বুঝাতে সুঝাতে আমি ক্রটি করি নাই,

দুজনে সান্ত্বনা আমি করি অবিরত,

মেঝো ভাই ছোট ভায়ে বুঝাইত কত,

পিতার পরমপ্রিয় ছোট ভাই মোর,

—মাতার মতন মুখ মণ্ডল মাঝারে

